Maiorga Ramírez Erro jaunak galdera egin du Nafarroako aurrekontu orokorren proiektua prestatzeko estimazioak eta simulazioak egiteko prozesuari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2009ko maiatzaren 19ko 47. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Maiorga Ramírez Erro jaunak galdera egin du Nafarroako aurrekontu orokorren proiektua prestatzeko kalkuluak eta simulazioak egiteko prozesuari buruz (PES-158). Hona Ekonomia eta Ogasun kontseilariaren erantzuna.

Tributu bidezko diru-sarreren kalkuluak eta simulazioak egiteko prozesua tributuen diru-bilketari buruzko magnitude batzuei honakoak aplikatzean datza:

• ‑Parametro eta magnitude makroekonomiko orokorrak

• ‑Berariazko parametro eta magnitude sektorialak

• ‑Urteko eta aurreko urteetako tributu bidezko diru-bilketaren joerak.

• ‑Programa informatikoen bitartez simulazioak egitea, proposaturiko neurri fiskalak aplikatuz.

Kalkulu eta simulazio horien emaitza 2009. urterako Nafarroako Aurrekontu Orokorrei buruzko Legean aurreikusitako diru-sarreretan jasota dago. Halaber, aurrekontu horien oroitidazkiak horri buruz eskura dagoen informazio zehatza jasotzen du. Orobat, tributuei buruzko legeen oroitidazki ekonomikoetan ere informazioa topa daiteke. Lege horiek guztiak Nafarroako Parlamentuak onetsiak dira.

